Revista

MJEKU

Véllimi 2

DISTRESI PSIKOLOGJIK NE MESIN E ADOLESHENTEVE GJATE PANDEMISE

COVID-19 DHE PERVOJAT E TYRE ME MESIMIN ONLINE

Aliriza Arénliu ', Kaltrina Kelmendi', Shkurta Bajgora ?, Diadora Cérmjani?, Jon Konjufca'
1Departamenti i Psikologjise, Fakulteti Filozofik, Universiteti i Prishtinés, “Hasan Prishtina”

*Instituti i Psikologjisé, Fakulteti Filozofik, Universiteti i Prishtinés, “Hasan Prishtina”

Pandemité e COVID-19 kané sfiduar
gjithcka gé kemi njohur sa i pérket rutinave
té familjes, biznesit/ ndérmarrjeve sociale
dhe ekonomike dhe arsimit té vendosura
gjaté shekullit té kaluar né vendet e
zhvilluara dhe té pazhvilluara. Ndikimi
i pandemisé COVID-19 u ndje né nivel
global, aktualisht kur shkruhet ky punim
mé shumé se 252 milioné njeréz jané
té infektuar dhe 5 milioné njeréz kané
vdekur si pasojé e virusit (1). UNESCO (2)
vleréson se 1.5 miliardé studenté né 165
vende né njé moment té arsimimit té tyre
gjaté dy viteve té fundit kané gené jashté
shkollés pér shkak té pandemisé COVID-19.
Studimet tregojné se njé kombinim i
izolimit té imponuar dhe mésimit né
distancé ndikoi negativisht né procesin
e té mésuarit dhe shéndetin mendor té
fémijéve. Njé pérmbledhje e 80 studimeve
mbi ndikimin e pandemisé COVID-19 né
shéndetin mendor té fémijéve tregoi se
fémijét dhe adoleshentét kané mé shumé
gjasa té pérjetojné nivele té larta depresioni
dhe ankthi gjaté dhe pas pérfundimit té
izolimit (3). Studime té tjera meta-analitike
arritén né pérfundimin se né vitin e paré
té pandemisé COVID-19, prevalenca e
problemeve té shéndetit mendor éshté
rritur ndjeshém, duke kérkuar vémendje
se si té trajtohet kjo rritje dhe faktorét
qé zbusin kété rritje (4-5). Né njé studim
kualitativ té& nxénésve té shkollave fillore
dhe té mesme gjaté pandemisé sé
COVID-19, njé e treta raportoi se kishte
véshtirési pér t'u pérshtatur me mésimin
né shtépi, ndryshimi né ushqyerje, duke
mos konsumuar té njéjtén sasi té ushqimit,
por konsumim mé i larté i ushgimeve
té shpejta dhe pér sa i pérket distresit
psikologjik, 78% raportuan simptoma
ankthi dhe 44% raportuan simptoma té
theksuara té ndryshimit té disponimit (6).
Fémijét gé vijuan mésimin? pérjetuan
mérzi, frustrim dhe shqgetésim (7), vetmi
(8-9). Nxénésit e shkollave fillore dhe té
mesme raportuan se kishin pérjetuar
¢rregullime  té  stresit post-traumatik
(PTSD) dhe simptoma té depresionit
pér shkak té pandemisé (5) dhe fémijét
e gjinisé femérore gé vijuan mésimin?
raportuan nivele mé té larta ankthi gjaté
pandemisé (10). Njé nga kontribuuesit
kryesoré né kété rritje té problemeve té
shéndetit mendor ishin mbyllja e shkollave
dhe pérshtatja ndaj mésimit alternativ
né distancé dhe né internet (11). Pér mé

tepér, pér shkak té ndryshimit né rutinat
e pérditshme dhe praktikat e shkollimit,
nxénésit raportuan se ishin té mérzitur, té
pamotivuar akademikisht, u mungonin
miqgté dhe nuk e pélgenin izolimin (12). Njé
faktor tjetér i réndésishém gé kontribuon
né pérkegésimin e shéndetit mendor té
fémijéve gé vijuan mésimin? mund té jeté
ankthiiraportuarikalimitté shpejté né klasa
online me njé pjesé té madhe té nxénésve
té pa pérgatitur paraprakisht pér situata
emergjente (13). Qéndrimet e pérgjithshme
negative pér té mésuarit né distancé
ndikuan né performancén akademike (14)
dhe shéndetin e tyre mendor (15-16). Gjaté
izolimeve, ngacmimi kibernetiké u zbulua
gjithashtu té ishte mé i pranishém né mesin
e atyre qé raportonin vetminé (17-18).
Studimet e méparshme tregojné ndikim
negativ té shéndetit mendor té viktimave
té bullizmit kibernetiké (19-20). Studimi
aktual eksploron pérvojat e nxénésve nga
shkolla e mesme me mésimin né distancé
gjaté pandemisé COVID-19 pér sa i pérket
véshtirésive té hasura gjaté késaj periudhe
dhe distresit psikologjik té nxénésve. Sic
shihet nga literatura,

pritej gé nxénésit gé raportojné véshtirési
mé té médha me proceset arsimore gjaté
pandemisé COVID-19, té raportojné
shgetésime mé té larta psikologjike.

Metodat
Procedura

Mbledhja e té dhénave né Prizren éshté
béré nga 10 néntori deri mé 15 dhjetor
2020 dhe né Kamenicé nga 10 janari deri
mé 10 mars 2021.Té dhénat jané mbledhur
duke pérdorur tableta né mjediset e klasés.
Pérpara mbledhjes sé té dhénave u kérkua
pélgimiiprindérve pér nxénésit e klasés 6-9.
Mostra pérfshin té gjithé nxénésit nga klasa
6-9 né shkollat ku éshté kryer vierésimi. Té
gjithé pyetésorét ishin anonimé. Té dhénat
aktuale jané nga njé projekti Departamentit
té Psikologjisé né Universitetin e Prishtinés
“Hasan Prishtina” i titulluar “Monitorimi
dhe vlerésimi i nevojave té shkollés”, i cili
éshté pérshtatur pér té vlerésuar ndikimin
e COVID-19 né procesin arsimor dhe
mirégenien e nxénésve, prindérve dhe
nevojat e mésimdhénésve. Pér punimin
aktual vetém rezultatet me nxénés jané té
prezantuar.

Pjesémarrésit

Gjithsej 3569 nxénés nga klasa 6 deri né
9 jané intervistuar, shih detajet Tabela 1.
Studimet jané kryer né Prizren 6 shkolla
fillore dhe té mesme nga gjithsej 12
shkolla fillore dhe té mesme né qytet
dhe né Kamenicé 8 shkolla fillore dhe té
mesme nga gjithsej 12 shkolla fillore dhe
té mesme né qytet. Shkollat u propozuan
nga Drejtorité Arsimore Komunale té té dy
gyteteve. Nominimet né Prizren jané béré
nga drejtori i Drejtorisé duke sugjeruar
shkollat mé té médha né qytet dhe né
Kamenicé shkollat té cilat jané nominuar
jané ato gé kané pasur psikologé shkolloré.
Ne kemi pérfshiré né studim té gjithé
nxénésit nga klasa 6 deri né 9 né té gjitha
shkollat.

Né rast se prindérit kishin mé shumé
se njé fémijé né shkollg, prindérve iu
kérkua té pérgjigjeshin pér fémijén mé
té vogél. Té dhénat jané mbledhur nga
néntori 2020 deri né mars 2021. Prindérit
paraprakisht kané dhéné pélgimin e tyre
pér pjesémarrjen e fémijéve né vlerésim.

Matjet pér nxénésit

Demografia- studentét dhané
informacionin e  méposhtém  pér
demografiné e tyre: shkollén, nivelin e
klasés, gjininé dhe suksesin shkollor né
semestrin e fundit nga 1 i dobét né 5 me
sukses té shkélgyeshém.

Shkollimi  gjaté pandemisé COVID-19
- deklaratat jané dhéné né tabelén 1, gé
pérmban 5 seksione kryesore. Seksioni i
paré ka dy deklarata, njé qé pyet studentét
nése kané marré pjesé né mésimin né
distancé dhe e dyta nése kané kontaktuar
mésimdhénésit e tyre pér shpjegime gjaté
mésimit né distancé. Seksioni i dyté kérkon
detaje rreth pérvojave dhe géndrimeve té
studentéve me mésimin né distancé dhe
pérmban 10 artikuj (Cronbach alfa =.630).
Seksioniitreté kishte 3 deklarata gé pyesnin
nése nxénésit kishin probleme teknike
gjaté mésimit né distancé. Seksioni i katért
kishte 7 deklarata ku u kérkonin nxénésve
mendimin e tyre se si reagoi shkolla gjaté
pandemisé si p.sh. shkolla kujdeset pér
nxénésit, ofron zgjidhje té mira pér situata
té véshtira, mésimdhénésit/drejtorét béjné
mé té mirén, shkolla éshté e organizuar miré
etj (Cronbach alpha =.663). Seksioni i pesté
kishte 6 deklarata mbi ndjenjat negative
gjaté pandemisé COVID-19 (Cronbach alfa
=.620). Kéto deklarata

pyesnin konkretisht se si ndiheshin gjaté
pandemisé si vetmia, ankthi ose/dhe
stresi, mérzitja, shqetésimet gé lidhen me
mésimin né shkollé, véshtirésité financiare
té prindérve dhe shéndetin e anétaréve
té familjes (Cronbach alfa =.660).Té gjitha
deklaratat ishin té tipit Likert me pérgjigje
qé varionin nga 1 aspak; 2 pak; 3 né ményré
té moderuar; 4 né masé té madhe dhe 5
shumé. Mesataret pér té gjitha pyetjet jané
té paragitura né tabelén 1.

Shqgetésimi psikologjik - Shkalla Kessler
K6 e distresit psikologjik u pérdor pér té
vlerésuar nivelin e shgetésimit tek nxénésit.
Shkalla pérmban 6 elementé gé matin:
nervozizmin, déshpérimin, shqetésimin
ose té genit nervoz, té genurit né depresion
qé asgjé nuk mund ti gézonte, se
gjithcka éshté mundim dhe e pavlefshme
(Cronbach alfa=.871). Pér secilén nga
deklaratat e lartpérmendura, i anketuari
ka pesé opsione pérgjigjeje: O=asnjéheré,
1=pak heré, 2=disa heré, 3=shumicén e
kohés dhe 4=gjithé kohés. Instrumenti ka
treguar validitet t& miré me instrumete té
tjera diagnostifikuese (21-22). Instrumenti
ofron indikacione pér simptomat depresive
dhe the ankthi gé personi mund t'i keté
pérjetuar né 4 javét e fundit. Rezultatet
mé té larta tregojné shgetésim mé té larté
psikologjik.

Rezultatet

Tabela 1 siguron informata mbi té
dhénat bazike demografike té nxénésve,
mesataren dhe devijimet standarde pér
deklaratat gé matin pérvojat e lidhura me
COVID-19 té grupuara si né vijim: pérvoja
me té mésuarit né distancé, reagimi i
shkollés gjaté pandemisé dhe ndjenjat
gjaté pandemisé. .

Rezultatet e shkallés sé distresitit
psikologjik treguan korrelacion pozitiv
prej r=.486, p<.001 me ndjenjat gjaté
pandemisé dhe korrelacion negativ me
pérvojat me mésimet né distancé r=-.158,
p<.001. Tabela 2 paraget korrelacionin
ndérmjet variablave tek nxénésit.

** Korrelacioni éshté i réndésishém né nivelin
0.01 (2 bishtore).

Tabela 3, paraget mesataret e variablave
me interes pér studimin dhe dallimet
pér sa i pérket gjinisé, klasés, statusit té
pjesémarrjes gjaté mésimit né distancé
dhe kontaktimit me mésimdhénésit gjaté
mésimeve né distancé pér shpjegime,
udhézime etj. Rezultatet treguan shgetésim
mé té larté psikologjik pér nxénésit e gjinisé
femérore. Eshté vérejtur se me rritjen e
nivelit té klasés, paralelisht éshté rritur
edhe shqgetésimi psikologjik..

* Vlerat e p jané té réndésishme né nivelin 0.05,
** yvlerat jané té réndésishme né nivelin 0.01 (2

bishtore).

Véllimi 2

Tabela 1- Té dhénat demografike té nxénésve dhe karakteristikat e lidhura me mésimin

né distancé
Nose M % ose SD
(devijimi
standard
Gjinia
Vajzé 1709 47.5%
Djalé 1887 52.5%
Klasa
6 885 24.6%
7 925 25.7&
8 913 25.4%
9 873 24.3%
Suksesi né Shkollé(1 to 5) 4.29 93
A keni ndjekur mésimin né distance
Jo nuk kam ndjekur 305 8.5
E kam ndjekur kohé pas kohe 697 19.4%
E kam ndjekur rregullishté 2594 72.1
A keni kontaktuar me mésimdhénésin/en tuaj
pér shpjegime, udhézime etj
Jo 1669 46.4%
Po 1927 53.6%
Pérvoja me mésimin né distancé
Mésimin né distancé e kam marré seriozisht 4.02 1.68
Mésimi né distancé mé ka pélqyer 2.74 1.37
Programi né distancé mé ka ndihmuaré pérté¢ | 2.80 1.37
avancuar t€ mésuarit
Mésimet mé kané krijuar ngarkesé 2.30 1.22
Mésimet ishin interesante 3.18 1.29
Né pérgjithési mésimdhénésit i kané pérballuar | 3.67 1.32
miré aspektet teknike t& mésimit né distancé
Mésimet né distancé kishin avantazhet e tyre 2.09 1.20
I kam kuptuar materialet e dhéna né distancé 3.46 1.30
Kam gené i shgetésuar dhe e kisha té véshtiré té | 2.30 1.38
koncentrohem
Mé pélqejn mésimet né distancé dhe pérfitoj 2.40 1.38
nga ato
Ndjenjat gjaté pandemisé
Ndihem i/e vetmuar 1.61 1.07
Ndihem né ankth/ tension ose stres 1.89 1.20
Jam i/e shqetésuar 1.91 1.22
Uné jam i/e shgetésuar se si kjo situaté do té 2.64 1.39
ndikojé né té mésuarit tim
Jam i/e shqetésuar pér véshtirésité financiare té¢ | 1.68 1.11
prindérve té mi
Jam i/e shqetésuar pér shéndetin e anétaréve té | 2.85 1.62
familjes sime (prindérve,gjyshérve etj)

Tabela 2- Matrica e korrelacionit midis variablave té pérvojave té lidhura me shkollén gjaté COVID-19 dhe shkallés sé

distresit psikologjik K6-Kessler.

psikologjik

M (SD) 1 2 3
1. Pé&rvoja me mé&simin 32.82(7.17) | -

né distancé

2. Ndjenjat gjaté 12.58 (4.94) | -.158%% -

pandemisé

3 K6 —shkalla e distresit | 11.76 (5.41) | -.265%%* ABGF* -

Tabela 3 — Krahasimi i mesatareve té variablave gé ndérlidhen me arsimin gjaté pandemisé dhe distresit psikologjik me té

dhénat demografike té nxénésve.

K6 — Shkalla e distresit psikologjik
I (SDY) tF ()
Gjinia
Vajz& 282 (4.10) 33g%
Dyjale 238 (3.64)
Klaza
i 214 (3.63) 14 57+
(3.63)
T 226 (3.63)
3 280 (4.03)
0 320 (4.0T)
A keni kontaltuar me mésimdhénésin‘en tuaj
pér shpjegime, ndhé&zime etj.
Jo 53390 56 3
(13)
FPo 543
(12)
A e keni ndjelur mésimin né distancé
Jo nuk e kam ndjekur 3531(4.53) B 53%
E kam ndjekur kohé pas kohe 284 (4.02)
E kam ndjekur rregullisht 245(3.74)

Tabela 4 paraget té dhénat nga analiza
e regresionit mbi variablat demografike
dhe pérvojat e lidhura me shkollén gjaté
pandemisé COVID-19, té ndérlidhura
me rezultatet e distresit psikologjik.
Variabla e kontaktit me mésimdhénésin/
en gjaté pandemisé nuk éshté futur
né model, pasi nuk ka rezultuar té keté
dallime domethénése ndérmjet grupit pér
rezultatet e distresit psikologjik. Rezultatet
tregojné se té genit vajzé ( =.642, p<.001),
, té pasurit géndrim negativ ndaj mésimit
né distancé (f = .936, p<.001), té pasurit
ndjenja negative gjaté pandemisé (3
= 1.53, p<.001). Variablat e ngacmimit
kibernetiké, problemet teknike gjaté
mésimit né distancé dhe ndjenjat negative
gjaté pandemisé, rezultuan me raporte
relativisht mé té larta té gjasave, krahasuar
me tre variablat e tjera té pavarura qé
rezultuan me rezultate statistikisht té

a4

réndésishme. Nga ana tjetér, statusi i
pjesémarrjes gjaté mésimit né distancé
(kohé pas kohe B = .720, p<.288; mos
pjesémarrja 3 =.920, p<.765) dhe nivelet e
klasave (klasa 7-té, B = .931, p<.616; klasa
8-té, B = 1.27, p<..258 dhe klasa 9-t¢, § =
1.23, p<.246), nuk tregojné ndérlidhje me
shkallén e distresit psikologjik.

Véllimi 2

Tabela 4 — Modeli i pérgjithshém linear me variablen e varur, Shkalla e distresit psikologjik - Kessler dhe variablat e pavarura té
nxénésit/es: gjinia, niveli i klasés, pjesémarrja gjaté mésimit né distancé, ngacmimi kibernetiké dhe rezultatet totale té pérvojés me

mésimin né distancé, problemet teknike gjaté pandemisé dhe ndjenjat gjaté pandemisé.

Raporti i Intervali i Flera P
gjasave besueshmeériss
Vajzé B4T A8 87 005
Dyjale 1
Klasa
9 1.25 A1-1.93 10
& 123 A1-1.93 334
7 12 H0-1.38 661
& 1
A e kenti ndjelur mésimin né distance?
Jo nuk e kam ndjelar 929 A3-1.60 a0
E kam ndjelaur kohé pas kohe e S8-1.28 243
E kam ndjelawr rregullisht 1
Pérvgja me mésimin né distance 93 A1-95 001
Ndjenjat gjaté pandemisé 1.52 147157 001

Diskutimi dhe pérfundimet

Studimi aktual ofron té dhéna té vlefshme
sa i pérket kéndvéshtrimit dhe pérvojave
té nxénésve gjaté pandemisé COVID-19
dhe mirégenies sé tyre gjaté késaj
periudhe. Gjetjet tregojné se njé numér
relativisht i larté nxénésve nuk e ka ndjekur
mésimin né distancé. Mos pjesémarrja
né mésim, potencialisht mund té keté
efekte té démshme pér fémijét gé jané
mé té pafavorizuar ekonomikisht dhe
akademikisht. Kjo mos pjesémarrje mund
té pérforcojé shképutjen nga sistemi
shkollor duke shkaktuar efektin “histerezé”
né arsim (23). Ky efekt specifik mund té jeté
i démshém pér rezultatet tashmé té dobéta
arsimore té sistemit kosovar, té cilat mund
té jené té ngjashme me mjediset e tjera té
vendeve me té ardhura té mesme té uléta.
Gjetjet tona tregojné se nxénésit me sukses
mé té ulét akademik raportuan frekuentim
mé té ulét gjaté mésimit né distancé, gjé
qé vec se mund té keté shkaktuar tashmé
efektin “histersis”.

Si gjetjet korrelacionale ashtu edhe modeli
i regresionit pér shqetésimin psikologjik
té nxénésve, tregojné ndérlidhje té
réndésishme statistikore me vlerésimin
negativ té pérvojave té lidhura me shkollén
gjaté mésimit né distancé, problemet
teknike me mésimin né distancé,
emocionet negative gjaté pandemisé
dhe vlerésimin negativ té reagimit té
shkollés pér pandeminé. Megjithése
shqgetésimi psikologjik i nxénésve mund
t'i atribuohet faktoréve té tjeré, gjetjet
nga studimi aktual tregojné se pérvojat
e lidhura me shkollén gjaté mésimit
né distancé dhe ndjenjat e shkaktuara

nga masat gé lidhen me pandeminé si
shgetésimi, vetmia etj., kontribuojné né
ményré té konsiderueshme né shfagjen e
simptomave té distresit psikologjik. Kéto
té gjetura rezultojné té jené té ngjashme
edhe me studime té tjera (24-25).
Krahasimet e mesatareve pér sa i pérket
gjinisé sé nxénésve duket se rezultojné né
rrezik mé té larté pér shgetésim psikologjik,
sic konfirmohet edhe nga studime té tjera
(26-27). Pérvec késaj, vajzat duket se kané
mé shumé pérvoja pozitive me mésimin
né distancé, mé pak probleme teknike, mé
shumé ndjenja negative gjaté pandemisé
dhe piképamje mé pozitive pér reagimin
e shkollés ndaj pandemisé. Té dhénat nga
hulumtimet (28-29), tregojné se vajzat qé
jané té ekspozuara ndaj ngjarjeve stresuese
té jetés gé pérfshijné mirégenien e njerézve
té aférm, duke pérfshiré familjen dhe miqté,
priren té raportojné shqgetésime té larta
psikologjike. Padyshim, pandemia e COVID
19 ka pérbéré njé kércénim pér shéndetin e
pérgjithshém dhe marrédhéniet shogérore,
gjé qé mund t'i keté béré vajzat mé té
prekshme ndaj demonstrimit té niveleve
mé té larta té distresit psikologjik.

Pér sa i pérket moshés, gjetjet tona
sugjerojné gé adoleshentét mé té rritur
raportojné nivele mé té larta té distresit
psikologjik, piképamje mé pak té favorshme
né lidhje me mésimin né distancé, mé
shumé véshtirési teknike me mésimet né
distancé dhe mé shumé ndjenja negative
pér shkak té pandemisé. Kjo mund té jeté si
rezultat i njé numri né rritje té oréve qé ata
kané shpenzuar gjaté mésimit né distancé,
pasi fémijét né klasat e uléta kishin oré
mésimore mé té shkurtra. Sidoqofté, vlen
té pérmendet se né modelimin linear

hierarkik, niveli i klasés dhe pjesémarrja
e rregullt gjaté mésimit né distancé, nuk
e parashikuan shqetésimin psikologjik,
por variablat gé lidhen me shkollén,
duke pérfshiré bullizmin  kibernetiké
gjaté pandemis€, mbeten si parashikues
domethénés i distresit psikologjik.

Rreth njé e katérta e nxénésve té shkollés
nga klasa 6-9 raportuan se nuk merrnin
pjesé rregullisht né klasat né distancé.
Nuk ka té dhéna té tjera bazé né Kosové
pér té krahasuar nése gjaté pandemisé
ndjekja e rregullt e mésimit né distancé
éshté zvogéluar. Rezultatet e studimit
aktual sugjerojné se pandemia ka ulur
ndérveprimin fizik me shkollat, gjé qé
ka ndikuar né angazhimin, pjesémarrjen
dhe mésimin e nxénésve. Mésimet
alternative né distancé nuk vlerésohen né
njé kéndvéshtrim pozitiv si nga prindérit
ashtu edhe nga nxénésit e shkollés, duke
treguar se kéto metoda vetém pjesérisht
ishin né gjendje té lehtésonin procesin
mésimor. Gjetjet nga ky studim tregojné
se sistemet arsimore duke pérfshiré vendet
me té ardhura t& mesme té uléta, duhet
té pérgafojné zhvendosjen e ofrimit té
shérbimeve arsimore me zgjidhje digjitale
ose té paktén té jené té pérgatitur pér
situata té ngjashme si pandemia COVID-19.
Mé tutje shérbimet e shéndetit mendor
posacérisht me forcimin e shérbimeve
psikologjike dhe pedagogjike né shkollat
e Kosovés mund té ndihmojé né adresimin
e pasojave té pandemisé né shéndetin
mendor té adoleshentéve dhe véshtirésive
né mésim. Studimet né vende té tjera
tregojné njé ndikim afatgjaté té pandemisé
COVID-19 né shéndetin mendor té
adoleshentéve ().

Revista

MJEKU

Limitime

Studimi ka disa kufizime, sé pari mirégenia e
nxénésve matet me njé rezultat té pérmbledhur
dhe jo me matje té pércaktuar né konstrukt
specifik. Sé dyti, vlerat psikometrike té disa
rezultateve té pérmbledhura té pérdorura né
analizé jané relativisht té uléta, megjithaté

besojmé se pér géllimin e studimit aktual kéto
vlera jané té pranueshme.

Studimet e ardhshme mund té eksplorojné
efektet e métejshme afatgjata té pandemisé
né aspektin e shéndetit mendor dhe arritjeve
akademike. Pé&r mé tepér, studimet e ardhshme
duhet té eksplorojné dinamika mé specifike té
familjes qé mund té kené ndihmuar ose penguar
pérfshirjen e nxénésve né shkollé dhe shéndetin
e tyre mendor. Shembuj té variablave me interes
mund té fokusohen te dhuna né familje pasi
duket se gjaté pandemisé ka pasur njé rritje té
kétij fenomeni (31).

